
HUDUDLARDA OLIY 
TA’LIM VA MEHNAT 
BOZORI INTEGRATSIYASI 
YO‘NALISHLARINI 
TAKOMILLASHTIRISH

Haqqulov Fazliddin Faxriddinovich
Qarshi muhandislik-iqtisodiyot instituti tayanch doktoranti 

Annotatsiya: Mazkur maqolada mamlakat hududlarining ijtimoiy-iqtisodiy taraqqiyot yo‘nalishlarini muvofiqlashtiruvchi ban-
dlik siyosatini shakllantirish va amalga oshirish, oliy ta’lim va mehnat bozori integratsiyasi asosida yuqori malakali kadrlar 
tayyorlash jarayonlarini taraqqiy ettirishni yo‘nalishlari, shuningdek, bu jarayonlarni boshqarishni takomillashtirish va rivo-
jlantirishga to‘siq bo‘layotgan omillar va ularni bartaraf etish yo‘llari bayon etilgan. Bundan tashqari maqolada Qashqadaryo 
viloyat oliy ta’lim muassasalarining asosiy ko‘rsatkichlari, 2011-2023-yillarda viloyat oliy ta’lim muassasalariga o‘qishga 
qabul qilinganlar, talabalar va bitiruvchilar soni to‘g‘risidagi statistik ma’lumotlar keltirildi, 2023–2030-yillarda Qashqa-
daryo viloyati mehnat bozorining tarmoqlar va sohalar bo‘yicha OTMlari bitiruvchilari – yuqori malakali kadrlarga bo‘lgan 
ehtiyojlari prognozlashtirildi, “Sanoat” tarmog‘i bo‘yicha Qashqadaryo viloyat korxona va tashkilotlarining yuqori malakali 
kadrlarga bo‘lgan ehtiyojlarining OTMlari bitiruvchi bakalavrlariga nisbati ko‘rsatkichi to‘g‘risidagi ma’lumotlar tahlil qilindi. 

Kalit so‘zlar: korxona, tashkilot, kadrlar, oliy ta’lim, integratsiya, mehnat bozori, bitiruvchi, ta’lim tizimi, kasb, mutaxassislik, 
inson resurslari, ta’lim standartlari, samaradorlik, sifat, ehtiyoj, talab, mehnat resurslari, ish beruvchilar, bakalavriat, magis-
tratura, bilimlar, texnologiya, hududlar.

Аннотация: ально-экономического развития регионов страны, направления развития процессов подготовки 
высококвалифицированных кадров на основе интеграции высшего образования и рынка труда, а также описаны 
препятствия на пути совершенствования и развития факторов управления этими процессами и пути их устранения. 
Кроме того, в статье представлены основные показатели высших учебных заведений Кашкадарьинской области, 
статистические данные о количестве студентов и выпускников, принятых в высшие учебные заведения области в 
2011-2023 гг., и в 2023-2030 гг. Спрогнозированы потребности рынка труда Кашкадарьинской области в выпускниках 
высших учебных заведений - высококвалифицированных кадрах по отраслям и сферам, в сети “Саноат” 
проанализированы данные о соотношении потребности в высококвалифицированных кадрах предприятий и 
организаций Кашкадарьинской области к выпускникам высших учебных заведений. В данной статье формирование 
и реализация политики занятости, согласующей направления соци

Ключевые слова: ПИИ, инновации, патенты, исследователи, Республика Корея, регрессия, корреляция. 

Abstract: In this article, the formation and implementation of the employment policy coordinating the directions of socio-eco-
nomic development of the regions of the country, the directions for the development of the processes of training highly 
qualified personnel based on the integration of higher education and the labor market, as well as the obstacles to the 
improvement and development of the management of these processes factors and ways to eliminate them are described. 
In addition, the article presents the main indicators of higher education institutions of Kashkadarya region, statistics on the 
number of students and graduates admitted to higher education institutions of the region in 2011-2023, and in 2023-2030 
The labor market of Kashkadarya region has forecasted the needs of graduates of higher education institutions - highly 
qualified personnel by branches and sectors, the ratio of the needs of enterprises and organizations of Kashkadarya region 
for highly qualified personnel to graduates of higher educational institutions according to the “Industry” network information 
about was analyzed.

Key words: FDI, innovation, patents, researchers, Republic of Korea, regression, correlation.

enterprise, organization, personnel, higher education, integration, labor market, graduate, education system, profession, 
specialization, human resources, educational standards, efficiency, quality, need, demand, labor resources, job data, bach-
elor’s degree, master’s degree, knowledge, technology, regions.

O‘zbekiston Respublikasi Prezidentining “Oliy ma’lumotli mutaxassislar tayyorlash sifatini oshirishda iqti-
sodiyot sohalari va tarmoqlarining ishtirokini yanada kengaytirish chora-tadbirlari to‘g‘risida”gi PQ-3151-son 
Qarorida [4] oliy ta’lim tizimida uchraydigan ayrim muammolar, shu jumladan, mamlakatimiz hududlarini ijti-
moiy-iqtisodiy taraqqiy ettirish uchun zamon talablariga javob beradigan yuqori malakali kadrlarni o‘z vaqtida 
zarur ixtisosliklar bo‘yicha iqtisodiyot sohalari va tarmoqlari ehtiyojidan kelib chiqqan holda tayyorlash, oliy 
ta’lim mazmunini bevosita korxonalar, muassasalardagi texnika, texnologiya, ishlab chiqarish munosabat-
lariga hamda istiqbolli rivojlanish dasturlariga muvofiq shakllantirish, kadrlarni egallagan kasbi va mutaxas-
sisligi bo‘yicha ishga joylashtirishga doir qator dolzarb masalalar to‘liq yechimini topmaganligi, talabalarning 
malakaviy amaliyotlarini ishlab chiqarish korxonalarida o‘tkazish samarali tashkil etilmaganligi natijasida biti-
ruvchilarning aksariyat qismi tayyor mutaxassis bo‘lib chiqish o‘rniga, ishga joylashgandan keyin qaytadan 
o‘z kasbini, mutaxassisligini o‘rganayotganligi, shuningdek, ta’lim sifatini nazorat qilish mexanizmi zamonaviy 
talablarga javob bermasligi, ta’lim muassasalarida malakali pedagog va boshqaruv kadrlarining yetishmasligi, 
xorijiy ta’lim muassasalari bilan samarali hamkorlik yetarlicha yo‘lga qo‘yilmaganligi, shuningdek, iqtisodiyot 
sohalarining istiqbolda kadrlar tayyorlashga buyurtmalarini shakllantirish, bitiruvchilarga qo‘yiladigan malakaviy 
talablarni ishlab chiqish, tarmoqqa zarur bo‘lgan mutaxassislarni tayyorlash sifatini ta’minlash jarayonidagi 
ishtiroki talabga javob bermayotganligi, oliy ta’lim dasturlarining o‘zgaruvchan mehnat bozori talablariga hamo-
hangligini ta’minlash uchun ish beruvchilar tomonidan tizimli ishlar amalga oshirilmayotganligi ko‘rsatib o‘tilgan. 
Mamlakatda ijtimoiy-iqtisodiy rivojlanish talablarini aks ettiruvchi bandlik siyosatini shakllantirish va amalga 
oshirish sohasida keng vakolatlar berilishi bilan integratsiya jarayonlarini faollashtirish uchun zarur shart-sha-
roitlar yaratilishi maqsadga muvofiq. Bu iqtisodiy, moliyaviy va tashkiliy vositalardan foydalanish bilan tavsif
langan ko‘plab mexanizmlarni shakllantirishda o‘z ifodasini topadi.

Oliy ta’lim va mintaqaviy mehnat bozorining davlat tomonidan tartibga solinadigan va maqsadsiz (stixiyali) 
integratsiya jarayonlarida mintaqaning ishlab chiqarish majmualarini zarur miqdorda va talab etiladigan sifatda 
ishchi kuchi bilan ta’minlash bilan bog‘liq muammolarni hal etish uchun uning subyektlarini jalb qilishning turli 
shakllarini va ularning o‘zaro ta’sirini talab etadi. 

Oliy ta’lim va mehnat bozorini integratsiya qilish mexanizmlarini ochib berish O‘zbekiston Respublikasida 
hududidan qat’iy nazar turli viloyatlarda, hudud (tuman)lar miqyosida, shu jumladan Qashqadaryo viloyatida, 
mahalliy va turli darajadagi integratsiya jarayonlari texnologiyalarini tahlil qilishni o‘z ichiga oladi. Bu o‘z 
navbatida, mikrodarajada, ya’ni o‘zaro hamkorlik va muvofiqlashtirish bevosita amalga oshiriladigan tashkilot 
va korxonalar darajasida individual ish beruvchining o‘z xodimlari bilan manfaatlari va mehnat unumdorligining 
o‘sishida bevosita aks etadi. Shunga ko‘ra kun tartibida qo‘yilgan masala dolzarb va uning yechimlari yuzasidan 
ilmiy-tadqiqot ishlari olib borilishi muhim ahamiyat kasb etadi. 

M A V Z U G A  O I D  A D A B I Y O T L A R  T A H L I L I 
O‘zbekiston Respublikasida, shu jumladan, Qashqadaryo viloyatida korxona va tashkilotlarning kadrlarga 

bo‘lgan talab va ehtiyojlarini qondirishda, amaldagi qonunlar, Prezident hujjatlarida [1-10] tegishli ko‘rsatmalar va 
vazifalar belgilangan. 

Mavzuga oid adabiyotlar tahliliga ko‘ra, ish beruvchilar o‘z hamkorlariga har doim ham haqiqiy ma’lumo-
tlarni taqdim etishni xohlashmaydi. Buning asosiy sabablaridan biri, ularning ayrimlari kompaniyaning bozordagi 
mavqeining beqarorligi bilan izohlanadi. Bunda korxonalar va oliy ta’lim muassasalari o‘rtasidagi uzoq muddatli 
hamkorlik mavjud bo‘lmaydi. Zero, har doim har bir integratsiya ishtirokchisiga ishonchli, mas’uliyatli va tash-
ab-buskor hamkor zarurdir. 

Oliy ta’lim bilan mintaqa mehnat bozori o‘rtasidagi o‘zaro munosabatlarning zamonaviy shakllarini izlash 
zarurati hozirgi davrda professional ta’lim tizimining ko‘plab bitiruvchilari zamonaviy ishlab chiqarish tomonidan 
e’tiborsiz qolayotganligi bilan bog‘liq. Misol tariqasida, “Rossiyada 2006-2010 yillarda ta’limni rivojlantirish 
bo‘yicha Federal maqsadli dastur konsepsiyasida oliy o‘quv yurtlari bitiruvchilarining 25 foizi va o‘rta maxsus 
o‘quv yurtlari bitiruvchilarining 30 foizi o‘z mutaxassisligi bo‘yicha ishga joylashtirilmagan. Ta’lim bo‘yicha Fed-
eral agentlik ma’lumotlariga ko‘ra, Rossiya universitetlarining atigi 15-20 foizi mehnat bozori talablariga javob 
beradigan mutaxassislarni tayyorlaydi” [12]. Maqolada kadrlarga bo‘lgan ehtiyoj masalasiga e’tibor qaratilgan. 
Vaholanki, mehnatga bo‘lgan ehtiyojni prognozlashtirishni tashkil etish murakkab vazifadir. Bu masalada rossi-
yalik boshqa olimning fikricha, “Mintaqaviy mehnat bozori faoliyatining o‘ziga xos xususiyatlaridan kelib chiqqan 
holda, ehtiyoj masalasi yangi muammolarni keltirib chiqardi” [13]. 

Inson resurslari sifatiga qo‘yiladigan talablar joriy etilishining muhim yo‘nalishi sifatida Rossiyada Malaka 
oshirish milliy agentligi (NAPK) tashkil etilgan bo‘lib, uning asosiy vazifalari quyidagilardan iborat bo‘lishi kerak:

●	 kasbiy standartlarni ishlab chiqish va yangilash, kasblar (yo‘nalishlar, mutaxassisliklar, ixtisosliklar) tas-
niflagichini yangilash;

●	 kasbiy va ta’lim standartlarini o‘zaro muvofiqlashtirish, oliy ta’lim tizimidagi kasblar va mutaxassisliklar 
ro‘yxatini muvofiqlashtirish bo‘yicha ta’lim sohasi bilan o‘zaro hamkorlik;

●	 milliy malaka tuzilmalarini xalqaro tizimlar bilan muvofiqlashtirish;
●	 xodimlarni sertifikatlashtirish tizimini shakllantirish, sertifikatlashtirish markazlarini yaratish [14]. 
Gerasimova G.ning “Bu amaliyot bir qator mamlakatlarda keng tarqalgan. Xususan, Germaniyada yetakchi 

korxonalar davlat ta’lim muassasalarining moddiy-texnik bazasini rivojlantirish va keyinchalik o‘zlarining korxona 
va firmalarida ishlab berish shartini qo‘ymasdan, ishchi kuchini tayyorlash uchun pul to‘laydilar [11] degan fikrini 
oliy ta’lim va mehnat bozori integratsiyasi asosida malakali kadrlar tayyorlash shartnomalarida yuqori malakali 
kadrning o‘qishni tugatgach, o‘qish xarajatlarini to‘lab bergan korxonada majburiy tartibda uch yil ishlab berishi 
shartiga qarshi fikr sifatida baholash mumkin. 

Hozirgi davrda qator rivojlangan (rivojlanayotgan) mamlakatlarda oliy ta’lim bilan mintaqaviy mehnat bozori 
o‘rtasidagi o‘zaro munosabatlarning zamonaviy shakllarini izlab topish zarurati professional va oliy ta’lim tizimining 
ko‘plab bitiruvchilari zamonaviy ishlab chiqarish tomonidan tan olinmayotganligi bilan bevosita bog‘liqdir, mas-
alan, “oliy o‘quv yurtlari bitiruvchilarining 25 foizi va o‘rta maxsus o‘quv yurtlari bitiruvchilarining 30 foizi o‘z 
mutaxassisligi bo‘yicha ishga joylashtirilmagan. Ta’lim bo‘yicha Federal agentlik ma’lumotlariga ko‘ra, Rossiya 
universitetlarining atigi 15-20 foizi mehnat bozori talablariga javob beradigan mutaxassislarni tayyorlaydi [12].

O‘rganilgan adabiyotlar tahlili shuni ko‘rsatadiki, hozirgi davrda O‘zbekiston Respublikasida vazirliklar, 
qo‘mitalar, konsern, kompaniya, birlashma, uyushma, aksiyadorlik jaamiyatlari, qo‘shma korxona, yirik korxona 
va tashkilotlarning barcha toifadagi ish beruvchilari, shuningdek tadbirkorlar xodimlarni ishga qabul qilishda va 
ularni attestatsiyadan o‘tkazishda o‘z diqqat-e’tiborlarini inson resurslari sifatiga qo‘yiladigan talablarni shak-
llantirishga qaratmoqdalar. Masalan, 2023-yil 1-iyun holatida Qashqadaryo viloyati bo‘yicha Internetda e’lon 
qilingan bo‘sh ish o‘rinlari tumanlar kesimida 14362 ni tashkil etadi. 

Respublika bo‘yicha 2022-yil 7-noyabr holatida tashkilotlar soni – 14375 ta; ish so‘raganlarning rezyumelari 
soni – 265792 ta; tanlov ishtirokchilari soni – 1223123 nafar; test sinovida qatnashganlar soni – 483735 nafar; 
suhbat bosqichida qatnashganlar – 206812 nafar; ishga qabul qilinganlar – 42972 nafarni tashkil etmoqda [15]. 

T A D Q I Q O T  M E T O D O L O G I YA S I 
Har bir hududiy bozor uchun o‘ziga xos tashkiliy-uslubiy yondashuvlar va korxonalarning mehnat resurs-

lariga bo‘lgan ehtiyojini, ishlab chiqarishning o‘rnatilgan va jadal rivojlanayotgan yo‘nalishlarini hisobga olish 
yo‘llarini izlash muhim ahamiyat kasb etadi. Bundan tashqari respublikamizda korxona va tashkilotlar bo‘yicha 
bo‘sh ish o‘rinlari ma’lumotlari internetda https://ish.mehnat.uz/ sayti orqali, Davlat fuqarolik xizmatchilarining 
vakant ish o‘rinlari https://vacancy.argos.uz/organizations?category=1 sayti orqali berib boriladi. Bu ma’lumotlar 
ayrim hollarda korxonalardagi haqiqiy holatga ko‘p mos kelmaydi. Internet orqali ish izlayotgan yuqori malakali 
kadr saytda ko‘rsatilgan ish o‘rni uchun rahbariyatga murojaat qiladi. Ish beruvchilar noma’lum sabablarga ko‘ra 
ish izlayotgan yuqori malakali kadrlarga turli sabablarni keltirishsa, bu bitiruvchilar yana bandlikka ko‘maklashu-
vchi markazga qaytadan murojaat qilishga majbur bo‘lishadi. Zero, hududlarda bitiruvchilarni ishga yo‘naltirish 
vazifalari amalda bandlikka ko‘maklashish davlat xizmati tomonidan ham amalga oshirilmoqda. Shuningdek, 
amalga oshirilgan ishlarning hisobotlari keyinchalik ish beruvchilar so‘rovlarining umumlashtirilgan natijalari 
asosida tuzatiladi. Yuqoridagilarni e’tiborga olib, tadqiqot metodologiyasi ishlab chiqildi. Qashqadaryo viloyatida 
iqtisodiyot tarmoqlari kesimida ro‘yxatga olingan korxona va tashkilotlar soni, oliy ma’lumotli mutaxassislarga 
bo‘lgan ehtiyoj Qashqadaryo viloyat oliy ta’lim muassasalarida bakalavriat ta’lim yo‘nalishlariga o‘qishga qabul 
qilinganlar, talabalar va bitiruvchilar soni to‘g‘risidagi ma’lumotlar statistik ma’lumotlar sifatida qabul qilindi. Ilmiy 
tadqiqot ishida qiyosiy tahlil, guruhlash, prognozlash, ekspert baholash usullaridan foydalanildi. 

T A H L I L  V A  N A T I J A L A R 
IAKTB tizimi – integratsiya asosida kadrlar tayyorlashni boshqarish (hududlarda mehnat bozori bilan 

oliy ta’lim xizmatlari bozori o‘rtasidagi integratsiya asosida kadrlar tayyorlashni boshqarishda yirik korxonalar 
majmuasi) – faoliyati raqobatbardoshlik va intellektual rivojlanishning yuqori darajasi bilan ajralib turadigan 
inson kapitalini yaratishni rag‘batlantirishning aniq konsepsiyasini ishlab chiqishni taqozo etmoqda. Bu faoliyat 
sohasi ko‘p qirrali bo‘lib, nafaqat ishchi kuchi va malakali mutaxassislarga bo‘lgan ehtiyojni aniqlashda, balki 
OTMlarida ta’lim standartlari asosida ta’lim sifatini oshirishni ta’minlashda IAKTB tizimining bevosita ishtirokini 
o‘z ichiga oladi, bu ularning hududlardagi ta’lim muassasalarini boshqarishga aralashuvini nazarda tutadi. Bu 
mohiyatan ta’lim jarayoniga bevosita aralashish va uni takomillashtirish, iqtisodiyotning mehnat resurslariga 
bo‘lgan ehtiyojini to‘g‘ri qondirish uchun zarur shart-sharoitlar yaratish demakdir.

Hozirgi vaqtda asosiy muammo faqat oliy ta’lim bilan mehnat bozori integratsiyasi jarayonining yo‘nalti-
ruvchi kuchlarining o‘zaro ta’siri emas, balki ish beruvchilar o‘rtasidagi munosabatlarning mohiyatini o‘zgartir-
adigan mehnat yo‘nalishidagi maqsadli aloqalardir. Bu yuqori malakali kadrlar bilan mehnat munosabatlarining 
samaradorligi va sifatiga bevosita ta’sir etadi.

SBiz IAKTB tizimi samaradorligini oshirishga to‘sqinlik qiluvchi omillar to‘g‘risida to‘xtalib o‘tishni lozim deb 

topdik. Hududiy darajada oliy ta’lim va mehnat bozori integratsiyasining uslubiy ta’minotini yaratishning mus-
taqil yo‘nalishi yuqori malakali kadrlarga bo‘lgan ehtiyojni prognozlash ishlarini tashkil etish hisoblanadi.

Hududlarda, shu jumladan Qashqadaryo viloyatida ish beruvchi korxonalarning o‘rni va roli iqtisodiyotning 
tarmoq va sohalari, korxona va tashkilotlarda mavjud va ochilishi rejalashtirilayotgan lavozim (kasb, yo‘nalish, 
mutaxassislik) bo‘yicha yuqori malakali kadrlarga talab va ehtiyojlar to‘g‘risida ma’lumotlarni to‘plash tartibi 
va tashkil etilishini takomillashtirish lozim. Bu korxonalarning kengayishi, ixtisoslashuvining o‘zgarishi, yangi 
mahsulotlar tayyorlanishi va xizmatlar ko‘rsatilishining boshlanishi va rivojlanishi uchun yangi zamonaviy bilim 
va texnologiyalarni puxta o‘zlashtirgan kadrlar ishga qabul qilinishi, mavjud kadrlar kasbiy qayta tayyorlanishi 
uchun xizmat qiladi. 

Qashqadaryo viloyat statistika boshqarmasi ma’lumotlari [16] tahliliga ko‘ra, viloyatda mehnat resurslar-
ining soni 2010-yil va 2021-yil 1-yanvar holatlari solishtirilganda, 1493,4 ming kishidan 1808,7 ming kishiga, 
mehnatga layoqatli yoshdagi mehnatga layoqatli aholi soni 1487,9 ming kishidan 1804,7 ming kishiga o‘sgan-
ligini ko‘rsatdi. Umuman olganda 2021-yilda viloyatda iqtisodiy faol aholi soni 1339,5 ming kishi, iqtisodiyotda 
bandlar soni 1202,5 kishi bo‘lgan bir vaqtda ishsizlar soni 137,0 ming kishini tashkil etmoqda. Bu ko‘rsatkich 
tarkibida oliy ma’lumotli kishilar soni ham bor, ammo bu ko‘rsatkich o‘zgaruvchan xususiyatga ega. 

Qashqadaryo viloyat oliy ta’lim tizimi statistik ko‘rsatkichlari tahlili shuni ko‘rsatadiki, 2012-yilda bakala-
vriatda o‘qiyotgan talabalar soni 10 408 nafar, 2017-yilda 14 680 nafarni tashkil etgan bo‘lsa, 2022-yilda esa 
28 153 nafar (2010-yilga nisbatan 2,7 barobar, 2017-yilga nisbatan 1,92 barobar ko‘p)ni, bakalavriat bitiruvchi 
kadrlariga bo‘lgan ehtiyoj 2012-yilda 4 021 nafar, 2017-yilda 6 891 nafar, 2022-yilda esa 10 210 nafar (2012-
yilga nisbatan 2,5 barobar, 2017 yilga nisbatan 1,48 barobar ko‘p)ni, bakalavriatga qabul qilingan talabalar soni 
tadqiqot yillarida mos ravishda 2 866 nafarni, 4 096 nafarni va 13 115 nafarni tashkil etgan. Bu ko‘rsatkichning 
o‘sish darajasi tadqiqot yillarida mos ravishda 4,58 barobar (2012-yilga nisbatan) va 3,2 barobar (2017 yilga nis-
batan) o‘sgan. Bakalavriat ta’lim yo‘nalishlari bitiruvchilari soni 2022-yilda 4 096 nafarni tashkil etib, bu ko‘rsat-
kich 2017-yilda 1,17 barobar (3 456 nafar) va 2012-yilda 1,61 barobar (2 512 nafar) kam bo‘lgan (1-jadval).

1-jadval: 2011-2023 yillarda Qashqadaryo viloyat oliy ta’lim muassasalarining bakalavriat ta’lim yo‘nalishlariga 
kadrlar ehtiyoji, o‘qishga qabul qilinganlar, talabalar va bitiruvchilar soni to‘g‘risida ma’lumot1

2011 11456 128 4021 14 2866 79 25645 242 881 285 3871 64
2012 10408 152 3992 23 2836 118 27639 288 291 225 2512 58
2013 10876 211 3651 36 2868 121 32239 337 1124 279 2467 76
2014 11525 245 5269 51 3169 93 40093 294 1265 316 2711 123
2015 12436 231 5567 48 3161 88 44704 333 1414 378 2856 134
2016 13139 186 6013 69 3177 54 49873 270 1570 500 3015 96
2017 14680 173 6891 71 4096 97 62484 182 1526 350 3456 103
2018 15249 175 7123 76 5072 140 62156 441 1226 315 3774 68
2019 15532 266 7657 80 5875 197 83805 774 1427 393 3795 113
2020 18067 600 8694 168 7541 335 100860 2983 1337 890 3915 163
2021 23768 797 9318 271 10369 619 63389 3701 611 598 4251 284
2022 28153 1438 10210 310 13115 257 77683 458 x 44 4046 519
2023 28818 1012 12231 408 x x x x x x x x

1	  Qashqadaryo viloyat statistika boshqarmasi ma’lumotlari (https://qashstat.uz/uz/) asosida muallif tomonidan tayyorlangan.

Qashqadaryo viloyat oliy ta’lim muassasalarining bakalavriat ta’lim yo‘nalishlariga kadrlar ehtiyoji, o‘qishga 
qabul qilinganlar, talabalar va bitiruvchilar soni to‘g‘risidagi ma’lumot 1-rasmlarda keltirildi.

Qashqadaryo viloyati korxona va tashkilotlarining tarmoqlar va sohalar bo‘yicha oliy ta’lim muassasalari 
bitiruvchi bakalavr va magistrlariga bo‘lgan ehtiyojni prognozlash maqsadida 2022-2023 yillarda korxona va 
tashkilotlari raxbarlariga murojaat qilib, ehtiyojlar soniga ega bo‘ldik va bu ma’lumotlarni oliy ta’lim muassasal-
aridan bitiruvchilar to‘g‘risida olgan ma’lumotlar bilan muvofiqlashtirdik. Tadqiqot natijasida 2023-2030 yillarda 
iqtisodiyot tarmoqlari va sohalari bo‘yicha yillar kesimida bitiruvchilar va ularga ehtiyojlar soni ko‘rsatkichlari 
2-jadvalda keltirildi.

2-jadval: Qashqadaryo viloyati korxona va tashkilotlarining tarmoqlar va sohalar bo‘yicha OTMlari bitiruvchi 
bakalavrlariga bo‘lgan ehtiyojlarini bashoratlash2

Yillar
Bitiruvchilar soni 

1 2 3 4 5   7 8 9 10 11 12 13

2023
Bitiruvchi 769 577 1057 1250 865 1346 769 481 577 1153 288

Ehtiyoj 248 186 340 402 279 433 248 155 186 371 93

2024
Bitiruvchi 741 555 1018 1204 833 1296 741 463 555 1111 278

Ehtiyoj 236 177 324 383 265 412 236 147 177 353 88

2025
Bitiruvchi 880 660 1210 1430 990 1540 880 550 660 1320 330

Ehtiyoj 222 166 305 360 249 388 222 139 166 333 83

2026
Bitiruvchi 1329 997 1827 2159 1495 2326 1329 831 997 1993 498

Ehtiyoj 213 159 292 345 239 372 213 133 159 319 80

2027
Bitiruvchi 1515 1136 2083 2462 1704 2651 1515 947 1136 2273 568

Ehtiyoj 182 136 250 295 205 318 182 114 136 273 68

2028
Bitiruvchi 1760 1320 2420 2859 1980 3079 1760 1100 1320 2640 660

Ehtiyoj 141 105 193 229 158 246 141 88 105 211 53

2029
Bitiruvchi 2056 1542 2827 3341 2313 3598 2056 1285 1542 3084 771

Ehtiyoj 123 93 170 200 139 216 123 77 93 185 46

2030
Bitiruvchi 2426 1820 3336 3943 2729 4246 2426 1516 1820 3639 910

Ehtiyoj 97 73 133 158 109 170 97 61 73 146 36

2031
Bitiruvchi 2914 2185 4006 4735 3278 5099 2914 1821 2185 4371 1093

Ehtiyoj 87 65 120 142 98 153 87 55 65 131 33

2032
bitiruvchi 3118 2338 4287 5066 3507 5456 3118 1949 2338 4677 1169

Ehtiyoj 64 48 89 105 73 113 64 40 48 97 24

2-jadval tahlili shuni ko‘rsatadiki, 2023 yilda viloyat oliy ta’lim muassasalari bakalavriatini “Sanoat” sohasida 
769 nafar kadr bitiradigan bo‘lsa, korxona va tashkilotlarning bu kadrlarning esa bu kadrlarning 248 nafari 
(32 %)ni ishga olishlari mumkin. Qolgan 68 % bitiruvchilar esa ish o‘rinlari bo‘shashini kutishi, nomutaxassis 
sifatida boshqa ishga joylashishi, tadbirkorlik bilan shug‘ullanishi yoki vaqtincha ishsiz yurishiga to‘g‘ri keladi. 
2027 yilda bu tarmoq bitiruvchilari 1515 nafarni, ehtiyoj esa 182 nafar (12 %), 2030 yilda esa bitiruvchilar 2426 
nafarni, ehtiyoj esa 97 nafar (4 %)ni tashkil etmoqda. “Sanoat” tarmog‘i bo‘yicha Qashqadaryo viloyat korxona 
va tashkilotlarining yuqori malakali kadrlarga bo‘lgan ehtiyojlarining OTMlari bitiruvchi bakalavrlariga nisbati 
ko‘rsatkichi 2-rasmda keltirildi.

2	  Qashqadaryo viloyat Statistika boshqarmasi (https://qashstat.uz/uz/), Iqtisodiyot va moliya boshqarmasi ma’lumotlari asosida muallif 
tomonidan tayyorlangan.

2-rasm: “Sanoat” tarmog‘i bo‘yicha Qashqadaryo viloyat korxona va tashkilotlarining yuqori malakali kadrlarga 
bo‘lgan ehtiyojlarining OTMlari bitiruvchi bakalavrlariga nisbati ko‘rsatkichi3

Tadqiqot (prognozlash) yillarida “Iqtisodiyot” sohasi bitiruvchilar soniga nisbatan yuqori malakali kadrlarga 
bo‘lgan talab va ehtiyojlar soni mos ravishda 32,1 % (2023 yil), 12 % (2027 yil), va 4 % ni (2030 yil) tashkil 
etmoqda. Bu degan so‘z 2023 yil bakalavriat bitiruvchilarining 67,9 % i, 2027 yilda 88 % i, 2030 yilda 96 % i o‘z 
mutaxassisligi bo‘yicha birdaniga ishga joylasha olmaydilar. Ishga joylashishning boshqa variantlarini izlashga 
yoki vaqtinchalik ishsiz yurishga majbur bo‘ladilar. 

Bizning fikrimizcha, hozirgi davrda korxona va tashkilotlardan tadqiqot yillari (2023, 2027, 2030) uchun 
yuqori malakali kadrlarga bo‘lgan talab va ehtiyojlar soni haqiqatga to‘g‘ri kelmaydi. Ikkinchidan, hamma 
korxona va tashkilotlarning yuqori malakali kadrlar ishlaydigan ish o‘rinlari band bo‘lsa, korxonalarda yangi 
ish o‘rinlari ochilishi uchun ixtisoslashuv yoki yangi mahsulot ishlab chiqarish (xizmatlar ko‘rsatish) yo‘nalish-
larida kengayish rejalashtirilmayotgan bo‘lsa, raxbarlar faqat ehtiyojlarni nafaqaga ketuvchilar hisobidan berish-
lariga to‘g‘ri keladi. 2-jadval tahlilida iqtisodiyotning “Qurilish”, “Qishloq xo‘jaligi”, “Transport”, “Aloqa”, “Huquq”, 
“Sog‘liqni saqlash”, “Maorif”, “San’at va kinomatografiya” tarmoq va sohalarida ham bitiruvchilar soniga nis-
batan kadrlarga bo‘lgan ehtiyoj juda kamligini ko‘rsatmoqda. 

Tahlil natijalariga ko‘ra, 2023-yilda “Qurilish”da 9 nafar bitiruvchiga 4 ta (44,5 %) ehtiyoj, “Qishloq xo‘jaligi”da 
9 nafar bitiruvchiga 7 ish o‘rni (77,8 %), “Transport”da 13 nafar bitiruvchiga 9 ta ehtiyoj (69,2 %), Aloqada 16 
nafar bitiruvchiga 10 ta ehtiyoj (66,7 %), “Iqtisodiyot”da 29 nafar bitiruvchiga 18 ta ehtiyoj (88,9 %), “Sog‘liqni 
saqlash”da 13 bitiruvchiga 13 ish o‘rni (92,3 %), “Jismoniy tarbiya va sport”da 15 nafar bitiruvchiga 13 ish o‘rni 
(86,7 %), “Maorif”da 41 nafar bitiruvchiga 35 ish o‘rni (85,4 %), “San’at va kinomatografiya”da 10 bitiruvchiga 7 
ish o‘rni (70 %) ehtiyoj mavjud (2-jadval). 2023 yilda va 2030 yillarda Qashqadaryo viloyati OTMlari bitiruvchilari 
va mehnat bozorining kadrlarga bo‘lgan ehtiyojlari soni to‘g‘risidagi ma’lumotlar 3-4-rasmlarda keltirildi.

3-rasm: 2023-yilda Qashqadaryo viloyati OTMlari bitiruvchilari va mehnat bozorining kadrlarga bo‘lgan 
ehtiyojlari soni to‘g‘risidagi ma’lumot4

3	  Qashqadaryo viloyat statistika boshqarmasi ma’lumotlari (https://qashstat.uz/uz/) asosida muallif tomonidan tayyorlangan.
4	 Qashqadaryo viloyat statistika boshqarmasi ma’lumotlari (https://qashstat.uz/uz/) asosida muallif tomonidan tayyorlangan.

4-rasm: 2030-yilda Qashqadaryo viloyati OTMlari bitiruvchilari va mehnat bozorining kadrlarga bo‘lgan 
ehtiyojlari soni to‘g‘risidagi ma’lumot5

Tahlil natijalariga ko‘ra, 2023-yilda eng yuqori ehtiyoj “Maorifda”, ya’ni bitiruvchilar soniga nisbatan 80%, 
eng kam ehtiyoj “Sanoat”da bo‘lgan, ya’ni bitiruvchilarga nisbatan 20%ni tashkil etgan bo‘lsa, 2030 yilning 
prognoz ko‘rsatkichlariga ko‘ra, eng yuqori ehtiyoj “Sog‘liqni saqlash” da, ya’ni bitiruvchilar soniga nisbatan 
145%, eng kam ehtiyoj “Sanoat”da bo‘lgan, ya’ni bitiruvchilarga nisbatan 31%ni tashkil etdi. 

IAKTB tizimi zarur professional standartlarni ishlab chiqish uchun hududlarda ish beruvchilardan OTM-
larida yuqori malakali kadrlar tayyorlash yuzasidan haqiqiy buyurtmalar portfelini yaratadi, korxonalar ularga bu 
standartlarni yaratish va amalga oshirishga ko‘maklashadi, OTMlari toomnidan bu korxonalarda zarur ehtiyoj 
sezilayotgan bakalavriat ta’lim yo‘nalishlari (magistratura mutaxassisliklari) bo‘yicha zamonaviy ta’lim standar-
tlari, o‘quv rejalari va fan dasturlarini tayyorlanadi. 

Bizning fikrimizcha, O‘zbekiston Respublikasida mehnatga layoqatli yuqori malakali kadrlarni ishga joy-
lashtirish yuzasidan professional ta’lim tizimini takomillashtirishning asosiy mexanizmlarini ishlab chiqishda 
ish beruvchilar birlashmalari, hokimiyat organlari va OTMlari o‘rtasidagi o‘zaro munosabatlarning eng samarali 
va konstruktiv shakli ijtimoiy sheriklikka aylanishi kerak. Bu masala, o‘z navbatida, oliy ta’lim muassasalari 
va mehnat bozori korxona va tashkilotlarining samarali integratsiyasi asosida jamiyat farovonligi uchun mint-
aqalarda xizmat qilishi rejalashtirilgan OTMlari bitiruvchilari – yuqori malakali kadrlarni boshqarish sifati va 
samaradorligini oshirish uchun davlat, ish beruvchilar, oliy ta’lim muassasalari va OTMlari bitiruvchilari o‘rtasida 
“Ijtimoiy sherikchilik Konsepsiyasi”ni ishlab chiqish kerak. Bu Konsepsiya mazkur yo‘nalishda o‘z yechimini 
kutayotgan ko‘plab muammolarni bartaraf etadi. Ulardan biri ijtimoiy sheriklikni rivojlantirish strategiyasini ishlab 
chiqish bilan bog‘liq. Oliy ta’lim va mehnat bozori integratsiyasi o‘rtasidagi o‘zaro munosabatlarda bandlik siyo-
satini moliyalashtirish, yosh xodimlarni tayyorlash va kasbiy qayta tayyorlash hamda kattalarni qayta tayyorlash 
masalalari eng dolzarb ahamiyat kasb etmoqda.

X U L O S A  V A  T A K L I F L A R 
Iqtisodiyot tarmoq va sohalarini taraqqiy ettirish uchun korxona va tashkilotlarda oliy ma’lumotli kadrlarga 

talab mavjudligi bois, hududlarda faoliyat ko‘rsatuvchi davlat OTMlarida davlat granti va kontraktatsiya shart-
nomalari asosida, nodavlat OTMlarida esa faqat to‘lov-shartnoma asosida bakalavrlar va magistrlar tayyor-
lanadi. Ta’limning to‘lov-shartnoma turi kunduzgi, sirtqi, kechki va masofaviy turlariga ham tegishli bo‘lib, bu 

5	 Qashqadaryo viloyat statistika boshqarmasi ma’lumotlari (https://qashstat.uz/uz/) asosida muallif tomonidan tayyorlangan.

Sta’lim muassasalarining bitiruvchilarni ishga yuborish bo‘yicha shartnoma munosabatlari tizimidir. Bunda ish 

beruvchilar, ko‘p hollarda o‘qish xarajatlarini to‘lashni va bitiruvchini ishga olishni o‘z zimmalariga olmaydilar. 
Ammo korxona va tashkilotlar oliy ta’lim muassasalarining moddiy-texnik bazasini modernizatsiya qilish, mus-
tahkamlash borasida bevosita moliyaviy-iqtisodiy yordam ko‘rsatishlari mumkin. Shu munosabat bilan mazkur 
tartibni o‘zgartirish maqsadga muvofiq, zero, hududlarda faoliyat ko‘rsatuvchi korxona va tashkilotlar OTMlari 
talabalarining o‘qish xarajatlarini to‘lab, bitiruvchilarini ishga qabul qilishsa, bu OTM va bitiruvchi uchun muhim 
hisoblanadi. Korxona uchun esa, sifatli va raqobatbardosh kadrlarni ishga qabul qilish salmoqli ahamiyatga 
ega.

maqola, reklama, hikoya va boshqa ijodiy materiallar yuborishingiz mumkin. 

Materiallar va reklamalar pullik asosda chop etiladi. 
 El.Pochta: sq143235@gmail.com

Bot: @iqtisodiyot_77
Тел.: 93 718 40 07

“Yashil iqtisodiyot va taraqqiyot” jurnali 03.11.2022-yildan 
O‘zbekiston Respublikasi Prezidenti Adminstratsiyasi huzuridagi

Axborot va ommaviy kommunikatsiyalar agentligi tomonidan
№566955 reestr raqami tartibi bo‘yicha ro‘yxatdan o‘tkazilgan.

 Litsenziya raqami: №046523. PNFL:  30407832680027




